6 сыйныфта “Атмосфера “ темасын кабатлауга уен дәрес формасы.

Максат: 1.Укучыларга атмосфера темасын ныграк 

              үзләштерү өчен кызыклырак дәрес форма-

              сыннан куллануны күрсәтү.

              2. Укучыларның фикерләү дәрәҗәләрен 

                   арттыру.

              3. Фәнгә карата кызыксынуны булдыру.

Материал :     Герасимов “Физик география”

                   География в школе №2 1994 ел.

                   География в школе №4 1997 ел.

Җиһаз : приборлар : осадкомер, гигрометр, 

              небоскреб, термометр, барометр анероид,

              җилләр розасы,таблицалар, 

Дәрес тәртибе.

Исәнмесез хөрмәтле укучылар! Бүген без сезнең белән Атмосфера темасын кабатлауга уен дәрес алып барачакбыз. Бу дәресне командаларга бүленеп тә үткәрергә мөмкин.Безнең сыйныфта укучылар аз булу сәбәпле без һәрберебез үзебез өчен җавап тотачакбыз. Әгәрдә аңлашылмаган сорауларыгыз булса , дәрес - ярыш башланганчы барлык сорауларны да кабаттан карап китәчәкбез.

Шулай итеп укучылар дәресне башлыйбыз.

1 нче уен “Блиц- турнир” дип атала. Уенның тәртибе укытучы сорауны башлый ,җавапны укучы дәвам итә.

1.Атмосфера –Җирнең сусыз катламы түгел, ә....

2.Төньяк –көнбатыш җилләре нинди юнәлештә 

    исә?

3.Бриз- шәһәр түгел, ә....

4. Кайда бары тик көньяк җилләре исә? 

5. Җәен аяз көнне урмандамы ,әллә кырда җылыракмы?

6.”Җиллә розасы”- таблица түгел,ә...

7.Җир шарының кайсы урынында көн белән төн тигез,кояш ел тәүлеге 2 тапкыр зенитта тора?

8.Поляр түгәрәкләр – меридиан түгел,ә...

9. Ни өчен көн белән төн алышына?

10. Уртача киңлекләрдә ни өчен ел фасыллары алышына?

2 уен. “Исәпләп чыгарыйк”

А) Температура тирбәлеше күпме булыр ,әгәр термометр 7 сәг 

+1 С, 13 сәг +15 С , 19 сәг +8 С булса.

Б) Тәүлеклек явым-төшем күләмен билгеләгез. 7 сәг. 4мм; 19 сәг- 2мм.

В) Нинди очракта  җил көчле булыр һәм кайдан искәндә (коры җирдәнме , әллә диңгездәнме ? 1. Атмосфера басымы коры җирдә 758 мм, диңгез өстендә 761 мм.

2.Коры җирдә 749 мм, диңгез өстендә 747 мм. 

Г) Самолет 3000м югары очкан вакытта, самолет борт артында температура күпме булыр ,әгәр диңгез өстендә +20 С булса.

3 уен.”Дөрес парларны табыйк” (2-3мин.)

1.Термометр                           а)Явым-төшем күләме

2.Барометр                             б) Һава температурасы

3.Гигрометр                           в) Җилнең көчен, юнәлешен билгели

4.Осадкомер                          г) Атмосфера басымы үлчи 

5.Флюгер                               д) Чагыштырма дымлылык

4 уен. “Фразаны дәвам ит “ ( 0,5 мин.)

1. Җил барлыкка килүнең төп сәбәпләре....

2.1м һавада су парларының күләме....

3.Атмосфера ул......

4.Һаваның горизонталь юнәлештә күчеп йөрүе....

5.Атмосфера явым-төшемнәренә.....

5 уен “Юлдагы артык сүзне сызып ат!”

А) Яңгыр,яшен ,бриз, томан, кар

Б)чагыштырма дымлылык, туенган һава, страстосфера ,абсолют дымлылык.

В) Барометр, муссон, явым-төшем үлчәгеч, гигрометр.

6 уен “Табышмак чишәбез”

1.Йөгәнсез ат,

Үлемсез карт, 

Килә дә китә, Күп зарар итә. (Җил)

2.Төтене бар, уты юк (Томан)

3. Урамга чыксаң ,сырыша,

   Төрткәләргә тырыша,

   Колак- битне чеметә, 

  Юлны биткә себертә,

  Гармунсыз да биетә.      (Буран)

4.Үзе шунда,

Үзе беленми.

Тынга беленә,

Күзгә күренми. (Һава)

1. Карадыр ,барадыр,

Аладыр,коладыр,

Актыр,күктер,

Кеше арасында юктыр.(Болыт)

7 уен “Болыт төрләрен билгелә”

8 уен “Һава торышы һәм климат

9 уен “Бу приборлар белән нәрсә үлчиләр яки билгелиләр”

Соңрак дәрескә анализ ясала,очколар санала , җиңүчеләр билгеләнә .                                                                                

